Қазақстан Республикасының білім беру ұйымдары қызметкерлерінің біліктілігін арттыратын және оларды  қайта даярлайтын оқу орындарының қызметін ұйымдастыру тәртібі туралы
ЕРЕЖЕ

                  ЖАЛПЫ ЕРЕЖЕЛЕР

1. Осы ережелерде келесi негiзгi ұғымдар қолданылады:

· біліктілікті арттыру – бейіндi бiлiмді және  кәсiби бiлiктi мамандардың кәсiби құзыреттіліктерін жетiлдiруге бағытталған үздiксiз оқыту үдерісі;

· тағылымдама (стажировка) – тағылымдама өтілетін ұйым басшысы бекіткен жеке жоспарға сәйкес кәсіби құзыреттіліктерді дамытудың жеке және топтық түрі. 

· қайта даярлау – негізгі бейіндік білімі бар тұлғалардың қысқартылған бағдарламалар бойынша екінші (қосымша) білім алу түрі. Қайта даярлау нәтижесінде кәсіби біліктілік игергені туралы мемлекеттік үлгідегі құжат беріледі. 

2. Осы нормативтік құқықтық құжат меншік нысаны мен ведомстволық бағыныштылығына қарамастан, білім беру ұйымдары қызметкерлерінің біліктілігін арттыратын және оларды қайта даярлайтын барлық оқу орындарының жұмыс тәртібін анықтайды.

3. Білім беру ұйымдары қызметкерлерінің біліктілігін арттыратын және оларды қайта даярлайтын оқу орындары – кәсіби құзыреттілікті жетілдіру және дамыту мақсатында қосымша кәсіптік білім беру бағдарламаларын жүзеге асырады.

4. Білім беру ұйымдары қызметкерлерінің біліктілігін арттыру және оларды қайта даярлау жүйесіндегі оқу орындары өз қызметінде Қазақстан Республикасы Конституциясын, Қазақстан Республикасы «Білім туралы» Заңын, Қазақстан Республикасы Президентінің Жарлықтарын, Қазақстан Республикасы Үкіметінің Қаулылары мен Өкімдерін, Қазақстан Республикасында білім беруді дамытудың 2011-2020 жылдарға арналған мемлекеттік бағдарламасын, Қазақстан Республикасының білім беру саласындағы орталық атқарушы ұйымның шешімдерін, осы Ережелерді және жоғары оқу орындарының факультеттерінен басқа, заңды тұлға мәртебесі, жекеленген мүлік, мөр, заңдарға сәйкес оқу орнының атауы  мемлекеттік тілде жазылған мөртабан, банкте есепшоты бар  оқу орындарының Жарғысын басшылыққа алады. 

5. Білім беру ұйымдары қызметкерлерінің біліктілігін арттыратын және оларды қайта даярлайтын оқу орындары мемлекеттік және мемлекеттік емес (Қазақстан Республикасы аумағында тіркелген жекеменшік) халықаралық бола алады.

Білім беру ұйымдары қызметкерлерінің біліктілігін арттыратын және оларды қайта даярлайтын оқу орнын құру, қайта кұру және тарату Қазақстан Республикасының заңдарына сәйкес жүргізіледі.

6. Білім беру ұйымдары қызметкерлерінің біліктілігін арттыру және оларды қайта даярлайтын оқу орнының негізгі мақсаттары мен міндеттері мыналар болып табылады:

Мақсаттары:

- білім беру жүйесінің басшы, ғылыми-педагогикалық кадрларының біліктілігін арттыруды және оларды қайта даярлауды қамтамасыз ету, білім беру қызметкерлерінің кәсіби құзырлылықтарын  қызметтік еңбек жолында жетілдіруге ықпал ету; 

- басшы және  педагогикалық кадрларының кәсіби құзыреттілік деңгейін жетілдіру арқылы Қазақстан Республикасындағы білім сапасын арттыру;

- әлемдік білім беру кеңістігінде Қазақстан білімінің бәсекелестігін қамтамасыз ету. 

Міндеттері:

1) біліктілікті арттыру, тағылымдама, қайта даярлау білім беру бағдарламаларын іске асыру үшін жағдай жасау;

2) білім беру ұйымдары қызметкерлерінің кәсіби құзіреттіліктерін арттыру;

3) ұлттық білім беру жүйесінің сұраныстарын ескере отырып, біліктілікті арттыру бағдарламаларына оқытудың инновациялық технологияларын ендіру;
4) біліктілікті арттыру және қайта даярлау саласында  ғылыми зерттеулер мен тәжірибелік-эксперименттік  жұмыстарды ұйымдастыру және өткізу;

5) педагогикалық кадрлардың біліктілігін арттырудағы отандық және шет елдік озық тәжірибелерді зерттеу, жинақтау, ендіру және тәжірибе алмасу;

6) зияткерлік, кәсіби деңгейін, тұлғалық қасиетін жетілдіру арқылы педагогтың мәртебесін арттыру.

7. Білім беру ұйымдары қызметкерлерінің біліктілігін арттыратын және қайта даярлайтын оқу орындарына: республикалық, облыстық біліктілікті арттыру институттары, жоғары оқу орындарының басшы қызметкерлерін  дайындау және қайта даярлауды ұйымдастыратын менеджмент орталығы, техникалық және кәсіптік білім беретін қызметкерлердің біліктілігін арттыратын орталықтар, жоғары оқу орындарындағы (жанындағы)  біліктілікті арттыру  факультеттері (орталықтары), мемлекеттік емес ұйымдар жатады.

Білім беру жүйесінің басшы және ғылыми-педагогикалық кадрлары біліктілігін арттыратын республикалық институт орта, техникалық және кәсіптік білім беру ұйымдары қызметкерлерінің біліктілігін арттыру  және қайта даярлау жүйесінің, білім беру  қызметкерлерінің біліктілігін арттыратын аймақтық институттардың қызметін үйлестіреді және жалпы ғылыми-әдістемелік  басшылық жасайды.   
Білім беру қызметкерлерінің біліктілігін арттыру және қайта даярлау институттары басшыларының Республикалық Кеңесі – біліктілікті арттыру жүйесінің кеңесші ұйымы болып табылады.

Облыстық (қалалық), қалалық (аудандық) білім беру ұйымдарындағы біліктілікті арттыру нәтижелерінің мониторингін облыстық, қалалық (аудандық) әдістемелік кабинеттер жүргізеді.

8. Білім беру ұйымдары қызметкерлерінің біліктілігін арттыратын және оларды қайта даярлайтын оқу орындары Қазақстан Республикасының «Білім туралы» Заңына сәйкес және осы Ережелер негізінде Жарғысын жасайды. Жарғыны құрылтайшылар бекітеді. Жарғыға енгізілген өзгерістер мен енгізулер заң шығару тәртібі анықтағанда бекітіліп, қабылданады.

2.ОҚУ- ҰЙЫМДАСТЫРУ ЖҰМЫСЫ
9. Білім беру қызметкерлерінің біліктілігін арттыратын және қайта даярлайтын оқу орындары оқытудың төмендегідей түрлерін жүргізеді: біліктілікті арттыру, тағылымдама (стажировка) және қайта даярлау.

Біліктілікті арттыру түрлері:

· негізгі жұмыстан тыс;

· қашықтықтан оқыту;
· ҚР «Білім туралы» Заңындағы мерзім мен кезеңге сәйкес. 

Оқу мерзімінің ұзақтығын  оқу бағдарламаларына сай,  тапсырыс берушінің сұранысын ескере отырып, оқу орны белгілейді.    

Біліктілікті арттыру курстарының оқу бағдарламалары, оның ішінде қашықтықтан оқыту,  36 сағаттан аз болмауы тиіс.

 Білім беру қызметкерлерінің біліктілігін арттыру түрлері:

· мемлекеттік тапсырысқа сәйкес оқыту;

· ваучерлік қаржы есебінен оқыту;

· педагог қызметкерлерді өз қаржатымен оқыту;

· жекеменшік және оқыту ұйымдарының қаржысымен оқыту.

10. Біліктілігін арттыру және қайта даярлаудан өткен адамдарға белгіленген үлгіде сертификат беріледі.

11. Тағылымдаманың (стажировка) түпкi мақсаты және нәтижеде теориялық дайындықтан өткеннен кейінгі, iс жүзiнде  кәсіптік құзыреттіліктерді дамыту, кәсіп білімдерін тәжірибе арқылы қалыптастыру және тұрақтандыру.
Тағылымдама (стажировка) кәсiби дамудың дербес үлгісі ретінде және оқу жоспарының бiр бөлімі ретінде қаралады.

Мамандар тағылымдамасы (стажировка) республикада және шетелде жүргізілуі мүмкін.  Тағылымдаманың ұзақтығы біліктілікті арттырудың мақсатына сәйкес оқуға жіберген жұмыс беруші  ұйымның,  мекеме немесе кәсiпорын басшысының  бекiтуімен белгіленеді.

12. Жоғары білікті профессор-оқытушылардан құралған оқу орындары бакалавриат және магистратураның бағдарламалары бойынша білім беру ұйымдарының орталық органынан алынған лицензияның негiзiнде бiлiм ұйымдары қызметкерлерiн қайта даярлауды  жүзеге асыруға құқықты.
3. БІЛІМ БЕРУ ҰЙЫМДАРЫ ҚЫЗМЕТКЕРЛЕРІНІҢ БІЛІКТІЛІГІН АРТТЫРАТЫН ЖӘНЕ ОЛАРДЫ ҚАЙТА ДАЯРЛАЙТЫН ОҚУ ОРЫНДАРЫНЫҢ НЕГІЗГІ ҚЫЗМЕТТЕРІ
13. Білім беру ұйымдары қызметкерлерінің біліктілігін арттыратын және оларды қайта даярлайтын оқу орындарына:

1) Қазақстанның және шет елдердің педагогикалық кадрларына, қашықтықтан және  е-learning электронды оқыту қызметін қоса есептей отырып,  сапалы білім беру қызметін ұсыну; 
2) білім беру қызмет нарығының сұраныстарына сәйкес білім беруді дамытудың негізгі тенденциялары негізінде және экономика мен әлеуметтік саланың дамуының негізгі бағыттарын зерттеу негізінде тыңдаушыларды оқытудың басыңқы бағыттарын айқындау;
3) халықаралық ынтымақтастықты, оқу-әдiстемелiк жұмысты жетiлдiру үшiн профессор-оқытушы және әдiстемелiк құрамды тәжiрибе алмасу арқылы дамыту;

4) андрагогикалық ғылымның, бiлiм беру ұйымдарының қызметкерлерiнiң білімін арттыру және қайта даярлаудың келешек бағыттары бойынша ғылыми зерттеулер және тәжірибелік-экспериментальдық жұмыстарды жүргізу;
5) мамандық  жетiлдiру саласындағы жеке тұлғаларға, кәсiпорындарға, ұйымдарға кеңес беру және ақпараттық қызмет көрсету;
6) мемлекеттік, салалық және аймақтық және нысаналы ғылыми-техникалық бағдарламалары мен білім арттыру жоспарларының орындалуына қатысу;
7) баспа қызметін ұйымдастыру; 
        8) біліктілікті арттыру қызметі, әдiстеме және оқыту технологияларының  түрлері мен үлгілерін дамыту және жетілдіру;
         9) білім беру ұйымдары қызметкерлерінің  профессорлық-оқытушылық құрамының сапасын жақсарту, олардың кәсіби педагогикалық және жалпы мәдени деңгейін көтеру.
4. БІЛІМ БЕРУ ҰЙЫМДАРЫ ҚЫЗМЕТКЕРЛЕРІНІҢ БІЛІКТІЛІГІН АРТТЫРАТЫН ЖӘНЕ ОЛАРДЫ ҚАЙТА ДАЯРЛАЙТЫН ОҚУ ОРЫНДАРЫНЫҢ ПРОФЕССОРЛЫҚ-ОҚЫТУШЫЛЫҚ ҚҰРАМЫ, ӘДІСКЕРЛЕРІ МЕН ТЫҢДАУШЫЛАРЫ
14. Тыңдаушылар контингентін құру мемлекеттік тапсырыстар, заңды және жеке тұлғалармен келісім-шарт арқылы біліктілікті арттыруда білім беру қызметінің вачерлік түрі негізінде жүзеге асырылады.
15. Тыңдаушыларды қабылдау оқу орнының басшысы бұйрығымен жасалынған келісім-шарттар, сұраныстар, атаулы ваучерлер т.б. құжаттарға сәйкес жүргізіледі.
16.  Оқу топтары тыңдаушылар категорияларына, курс тақырыптарына және оқыту тіліне қарай құрылады. Топтың құрамын, оқытуды ұйымдастыру түріне қарай, біліктілікті арттыруды ұйымдастырушы мекеме тағайындайды.
17. Оқытудың құны біліктілікті арттыруды адам басын қаржыландыру нормативті, ваучерді қаржымен қамтамасыз ету және келісім-шарттар негізінде анықталады.
18. Тыңдаушылар ішкі тәртіп Ережелерін сақтауға, оқу жоспарлары және бағдарламаларында белгіленген оқу жұмыстарының барлық түрлерін орындауға міндетті.

19. Оқу орындарының тыңдаушылары ерікті:

1) білім беру бағдарламаларының мазмұнын қалыптастыруға қатысуға;

2) институт факультеттерінде, кафедраларында және мекеменің басқа да құрылымдық бөлімшелерінде бар кәсіби қызмет мәселелері бойынша нормативтік, нұсқаулық, оқу және оқу-әдістемелік құжаттамаларды, сондай-ақ, кітапханаларды, ақпараттық қорды, осы мекеменің Жарғысы бойынша белгіленген тәртіпте пайдалануға;

3) конференциялар мен семинарларға қатысуға, өз рефераттарын, ғылыми еңбектерін т.б. мекеме басылымдарында жариялауға;

4) Қазақстан Республикасының Заңнамасында белгіленген тәртіп бойынша оқу орны әкімшілігінің бұйрықтары мен өкімдеріне шағым жасауға құқылы.

20. Жұмысынан қол үзіп оқуға жіберілген тындаушылар үшін негізгі жұмыс орнында ҚР-ның Заңнамасында белгіленген тәртіп бойынша еңбекақысы сақталады. 

21.Негізгі жұмысынан қол үзіп басқа қалалардан келген тыңдаушыларға ҚР-ның Заңнамасында қарастырылған жол ақысы төленеді.
22.Біліктілікті арттыру тақырыбы бойынша тыңдаушылардың құзыреттілік деңгейі кіріс және шығыс дианостикасы арқылы анықталады: 36 сағаттан артық курстарда – жобалау жұмыстары орындалады.
Қорытынды аттестациялық жұмыстарды қорғау, реферат жазу, емтихан тапсыру, сұхбат жүргізу кезінде білім деңгейін бағалауды оқу орнының басшысы бекіткен арнайы құрылған комиссия жүргізеді.
23. Оқу жоспарының орындалмағыны, сондай-ақ тыңдаушы ішкі тәртіп Ережесін бұзғаны үшін оқу бөлімі басшының бұйрығына сәйкес кемшіліктері жазылған анықтамамен тыңдаушы оқудан шығарылады. 

24. Біліктілікті арттыру және білім беру қызметкерлерін қайта даярлау ұйымдарының профессорлық-оқытушылық құрамының саны штат кестесіне сәйкес анықталады.

 Профессорлық-оқытушылық құрамы, әдіскерлердің және басқа қызметкерлерінің штаттары, білім беру ұйымының құрылымы құрылтайшыларының келісімімен бекітіледі.
5. БІЛІМ БЕРУ ҰЙЫМДАРЫ ҚЫЗМЕТКЕРЛЕРІНІҢ БІЛІКТІЛІГІН АРТТЫРАТЫН ЖӘНЕ  ҚАЙТА ДАЯРЛАЙТЫН ОҚУ ОРЫНДАРЫНЫҢ БАСШЫЛАРЫ
27. Білім беру ұйымдары қызметкерлерінің біліктілігін арттыратын және қайта даярлайтын оқу орындарын басқару Қазақстан Республикасының заңдарына, нормативтік және құқықтық актілеріне, осы Ереже мен оқу орындарының Жарғыларына сәйкес асады.
28. Білім беру ұйымдары қызметкерлерінің біліктілігін арттыратын институттың басқаратын Ұжымдық органы - Ғылыми Кеңес. Ғылыми Кеңес  қызметі және оның құзырындағы мәселелер Ғылыми Кеңес Ережесі және негізгі Ережемен реттеледі.
29. Білім беру ұйымдары қызметкерлерінің біліктілігін арттыратын және оларды қайта даярлайтын оқу орындарын тікелей басқаруды, Қазақстан республикасы Заңнамасында белгіленген тәртіппен тағайындалған басшысы (ректор, директор) жүргізеді. Басшы мен Кеңес арасындағы өкілеттіліктердің арақатынасы оқу орнының Жарғысында айқындалып белгіленеді.

Оқу орнының Жарғысымен анықталған өз өкілеттілік шеңберінде басшы осы ұйымның барлық санаттағы кызметкерлері мен тыңдаушыларына міндетті болып табылатын бұйрықтар мен өкімдерді шығарады, осы оқу орнының қызметкерлерін жұмысқа қабылдайды және жұмыстан босатады.

30. Оқу орнының басшысы заңды тұлға ретінде оқу орнының атынан әрекет етеді және оның мүддесін қорғайды.

31. Қазақстан Республикасының білім беру саласындағы орталық атқарушы органы, жергілікті атқарушы органы және жергілікті білім беруді басқару органы заңмен белгіленген тәртіппен оқу орындарының басшыларын қызметке тағайындайды және қызметтен босатады.

Қазақстан Республикасының білім беру саласындағы орталық атқарушы органы  білім беру жүйесінің басшы және ғылыми-педагогикалық кадрлардың біліктілігін арттыратын республикалық институттың басшысын қызметке тағайындайды және қызметтен босатады.

Білім беру саласындағы жергілікті  атқарушы орган білім беру қызметкерлерінің біліктілігін арттыратын облыстық институттың  басшыларын қызметке тағайындап, қызметтен босатады.

Біліктілікті арттыру орталығының басшысын жоғарғы оқу орнының ректоры қызметке тағайындап, қызметтен босатады.
6. БІЛІМ БЕРУ ҰЙЫМДАРЫ ҚЫЗМЕТКЕРЛЕРІНІҢ БІЛІКТІЛІГІН АРТТЫРАТЫН ЖӘНЕ ОЛАРДЫ ҚАЙТА ДАЯРЛАЙТЫН ОҚУ ОРЫНДАРЫНЫҢ ХАЛЫҚАРАЛЫҚ  ҚЫЗМЕТІ
32. Білім беру ұйымдары қызметкерлерінің біліктілігін арттыратын және оларды қайта даярлайтын оқу орындары біліктілігін арттыру және кәсіптік қайта даярлау, педагогикалық және ғылыми жұмыстар саласында халықаралық ынтымақтастықты Қазақстан Республикасының заңдарына, халықаралық ынтымақтастықты ұйымдастыру ережелеріне сәйкес жүзеге асырады.
33.  Білім беру ұйымдары қызметкерлерінің біліктілігін арттыратын және оларды қайта даярлайтын оқу орындары өкiлеттi орган немесе құрылтайшымен келісу арқылы , өз қызметінің ерекшелiгiне сәйкес  шетел ұйымдарымен  байланыс орнатуға, ынтымақтастық туралы екi жақты және көп жақты келiсiм-шарт орнатуға құқылы.
34.Шетелдік серіктестермен ынтымақтастықты және сыртқы байланыстарды орнату және дамыту үшін біліктілікті арттыру және қайта даярлау ұйымында халықаралық ынтымақтастықтың қызметі құрылады.
Халықаралық ынтымақтастыққа жауапты тұлға және оның қызметі келесi міндеттерді орындайды:
1) бiлiм беру қызметкерлерiнiң біліктіліктілігін арттыру саласында халықаралық ынтымақтастықты дамыту  іс-шараларын жоспарлау және оны жүзеге асыру; 

2) шетел серіктестіктерімен келiсiмдер және келiсiм-шарттар құруда  ұсыныстар әзiрлеу;
3) құрылған келiсiмдер және келiсiм-шарттарды жүзеге асыру іс-шараларын ұйымдастыруды қамтамасыз ету;
4) халықаралық ынтымақтастықтың жылдық қорытындысын талдау және тарату, халықаралық ынтымақтастықтың  жылдық есебін әзiрлеу.
36. Мамандардың біліктілігін арттыру және қайта даярлау  халықаралық келiсiмдер және келiсiм-шарттар негiзiнде жүргізіледі.

